
	1. 1
	Հայաստանի Հանրապետության վճռաբեկ դատարան

15.08.2014

ՎԴ-Ե-4940


	Հիմք րնդունելով ՀՀ դատական օրենսգրքի 21.1 ֊բդ հոդվածի 3-րդ մասի պահանջները՝ առաջարկում ենք Նախագծի հավելված 2-ը խմբագրել՝ դրանում ներառելով ստորև ներկայացվող տվյալները /տեղեկությունները/։

Այսպես.

       1.
Առաջին ատյանի յուրաքանչյուր դատարանի և դատավորի վերաբերյալ՝ ըստ
քրեական, քաղաքացիական և վարչական գործերի, հրապարակվում են մասնավորապես
հետևյալ տվյալները (տեղեկությունները)՝

1)
դատավորների քանակը.

2)
հաշվետու ժամանակահատվածի սկզբում նախորդ հաշվետու
ժամանակահատվածից փոխանցված գործերի ընդհանուր քանակը.

3) հաշվետու ժամանակահատվածում ստացված գործերի ընդհանուր քանակը.
4) հաշվետու ժամանակահատվածում ավարտված գործերի ընդհանուր քանակը.
5)
հաշվետու ժամանակահատվածում կասեցված վարույթներով գործերի
ընդհանուր քանակը.

6) գործի քննության միջին տևողությունը՝ ըստ նիստերի քանակի.
7) գործի քննության միջին տևողությունը՝ ըստ ժամանակի (հաշվարկի միավոր՝ ժամ) (այդ թվում՝ ըստ դատաքննության նախապատրաստության, դատաքննության և դատական ակտի կայացման փուլերի միջին տևողության).
8) մինչդատական վարույթի գործերը՝ ըստ տեսակների.
9) հաշվետու ժամանակահատվածում անավարտ գործերի ընդհանուր քանակը.
10) բողոքարկված դատական ակտերի քանակը՝ ըստ տեսակների.
11) բեկանված դատական ակտերի քանակը՝ ըստ տեսակների։
2.
Վերաքննիչ յուրաքանչյուր դատարանի, դատական կազմի և դատավորի
վերաբերյալ՝
1)
դատավորների քանակը.

2)
հաշվետու ժամանակահատվածի սկզբում նախորդ հաշվետու
Ժամանակահատվածից փոխանցված գործերի ընդհանուր քանակը.

3)
հաշվետու ժամանակահատվածում ավարտված գործերի ընդհանուր քանակը
(այդ թվում՝ գործն ըստ էության լուծելու, գործի վարույթը կարճելու և այլ հիմքերով
ավարտված).

4)
հաշվետու ժամանակահատվածում կասեցված վարույթներով գործերի
ընդհանուր քանակը.

5)
գործի քննության միջին տևողությունը՝ ըստ նիստերի քանակի.

6)
գործի քննության միջին տևողությունը՝ ըստ ժամանակի (հաշվարկի միավոր՝
ժամ) (այդ թվում՝ ըստ դատաքննության նախապատրաստության, դատաքննության և
դատական ակտի կայացման փուլերի միջին տևողության).

7) մինչդատական վարույթի գործերը՝ ըստ տեսակների.
8) հաշվետու ժամանակահատվածում անավարտ գործերի ընդհանուր քանակը.
9) բողոքարկված դատական ակտերի քանակը՝ ըստ տեսակների.
10) բեկանված դատական ակտերի քանակը՝ ըստ տեսակների.
11) հաշվետու ժամանակահատվածում ստացված բողոքների ընդհանուր քանակը.
12) հաշվետու ժամանակահատվածում վերադարձված բողոքների րնոհանուր քանակը.
13) միջանկյալ դատական ակտերի դեմ բերված բողոքներով գործերը՝ ըստ ակտերի տեսակների և ըստ բողոքարկվող ակտը կայացրած դատարանների։
3.
Վճռաբեկ դատարանի վերաբերյալ՝ յուրաքանչյուր պալատի մասով՝
1)
դատավորների քանակր.

2)
հաշվետու ժամանակահատվածի սկզբում նախորդ հաշվետու
ժամանակահատվածից փոխանցված գործերի ընդհանուր քանակը.

3)
հաշվետու ժամանակահատվածում ստացված գործերի րնոհանուր քանակը.

4)
գործի քննության միջին տևողությունը՝ ըստ ժամանակի (հաշվարկի միավոր՝ օր)
(այդ թվում՝ ըստ դատաքննության նախապատրաստության, դատաքննության և
դատական ակտի կայացման փուլերի միջին տևողության).

5) բողոքարկված դատական ակտերի քանակը՝ ըստ տեսակների.
6) բեկանված դատական ակտերի քանակը՝ ըստ տեսակների։
4.
Դատարանների բյուջեն, այդ թվում՝ ֆինանսական ծախսերի համեմատականը
նախորդ հաշվետու ժամանակահատվածի հետ՝ ըստ դատարանների, դատավորների
միջին աշխատավարձը և դրա համեմատականը նախորդ հաշվետու
ժամանակահատվածի հետ.
5.
Վճարված պետական տուրքի ընդհանուր չափը.

6. Դատավորների կարգապահական պատասխանատվության մասով՝ հարուցված կարգապահական վարույթների քանակը՝ ըստ վարույթ հարուցած սուբյեկտների և վարույթի հարուցման հիմքերի, Արդարադատության խորհրդի կողմից կարճված վարույթներով գործերի քանակը՝ ըստ վարույթ հարուցած սուբյեկտների, նշանակված կարգապահական տույժերի տեսակներր, կարգապահական պատասխանատվության կրկնակիության դեպքերի ընդհանուր քանակը.
7. ՀՀ դատական օրենսգրքի 21.1-րդ հոդվածի 9-12-րդ մասերով նախատեսված տվյալների համեմատականը նախորդ տարվա տվյալների հետ։

	Ընդունվել է:
	Նախագծի 2-րդ հավելվածը խմբագրվել է:

	2. 
	Հայաստանի Հանրապետության ազգային վիճակագրական ծառայություն
22.08.2014

27-18-1233
	Հավելված 1-ով ներկայացված դասակարգչի նախագիծը չի համապատասխանում վիճակարգության ոլորտում կիրառվող դասակարգիչների կառուցման սկզբունքներին: Այդ իմաստով առաջարկվում է Հավելված 1-ը ենթարկել վերամշակման` հիմք ընդունելով «Հանցագործությունների դասակարգման ձեռնարկը (Crime Classification Violent, Second edition, A standart System for investigating and Classifying Violnet Crimes, San Francisco, 2006)» (555 էջ), որը զետեղված է հետևյալ հղմամբ կայքէջում` http://murders.ru/Classific.pdf և «Վիճակագրական նպատակներով հանցագործությունների միջազգային դասակարգիչների կառուցման սկզբունքները և շրջանակը (Prinsiples Purposes, report of the UNODC/UNECE Task Force on Crime classification to the Conference of Eouropean Statisticians, UNODC, June 2012)», որը զետեղված է հետևյալ հղմամբ կայքէջում` https://www.unodc.org/documents/data-and-analysis/statistics/crime_report_classification_2012.pdf»

	Չի ընդունվել:
Նշված հիմքով վերամշակումը կպահանջի բավականին երկար ժամանակ (մոտ 3 տարի): Ուստի, ուսումնասիրությունների արդյունքում կքննարկվի նշյալ չափանիշներին համապատասխանեցնելու հարցը:
	Փոփոխություններ չեն կատարվել:

	3. 
	Հայաստանի Հանրապետության մարդու իրավունքների պաշտպան

29.08.2014

01/13.5/4124-14
	Նախագծում սահմանվում է ՝

 «Հիմք ընդունելով Հայաստանի Հանրապետության դատական օրենսգրքի 21.1-րդ հոդվածի 3-րդ մասի պահանջները` Հայաստանի Հանրապետության կառավարությունը որոշում է.

1.
Սահմանել դատական վիճակագրության վարման համար պարտադիր վիճակագրական դասակարգիչները` համաձայն հավելված 1-ի.

2.
Սահմանել դատական գործի պարտադիր հրապարակման ենթակա վիճակագրական տվյալների (տեղեկությունների) ցանկը, հրապարակման կարգը, վիճակագրական հաշվետվությունների բովանդակության նկարագրությունը` համաձայն հավելված 2-ի. »

Այսպես՝  Դատական օրենսգրքի (այսուհետ՝ Օրենսգիրք) 21.1-րդ հոդվածի 3-րդ մասի համաձայն՝ կառավարությունը սահմանում է ըստ դատական գործի տեսակի դատական գործի վիճակագրական քարտի ձևն ու բովանդակությունը, պարտադիր հրապարակման ենթակա վիճակագրական տվյալների (տեղեկությունների) ցանկը և հրապարակման կարգը, վիճակագրական հաշվետվությունների բովանդակության նկարագրությունը: Պարտադիր հրապարակվող վիճակագրական տվյալները (տեղեկությունները) պետք է ներառեն առնվազն սույն հոդվածի 9-12-րդ մասերով նախատեսված տվյալները (տեղեկությունները):

Պետք է նշել, որ Նախագծի Հավելված 2-ում բացակայում են մի շարք պարտադիր նշման ենթակա տվյալներ, մասնավորապես՝ Օրենսգրքի 21.1-րդ հոդվածի 9-րդ մասի 1-ին, 5-րդ, 6-րդ, 7-րդ, 8-րդ, 11-րդ կետերով, ինչպես նաև 10-րդ մասի 4-րդ կետով սահմանված տվյալները:


Ելնելով վերոգրյալից, առաջարկում ենք համապատասխանեցնել Նախագծի համապատասխան կարգավորումները Օրենսգրքի 21.1-րդ հոդվածի 3-րդ մասով սահմանված պահանջներին: Գտնում ենք նաև, որ անհրաժեշտ է դատական վիճակագրության վարման համար պարտադիր հրապարակման ենթակա վիճակագրական տվյալների ցանկում սահմանել գործի քննության միջին տևողությունը՝ ըստ օրերի (գործը վարույթ ընդունելու օրվանից մինչև վճռի կայացման օրը ներառյալ), քանի որ գործի քննության միջին տևողության վերաբերյալ միայն ըստ նիստերի և ժամերի տեղեկատվությունը չի ապահովում ամբողջական վիճակագրական տվյալների առկայությունը:

	Ընդունվել է:
	Նախագծի 2-րդ հավելվածը խմբագրվել է:

	4. 
	Հայաստանի Հանրապետության Նախագահի աշխատակազմ

	Դիտողություններ և առաջարկություններ չկան:
	
	

	5. 
	Հայաստանի Հանրապետության կառավարության աշխատակազմի իրավաբանական վարչություն
	Նախագծի 1-ին կետի վերաբերյալ հայտնում ենք, որ «Հայաստանի Հանրապետության դատական օրենսգրքում փոփոխություններ և լրացումներ կատարելու մասին» Հայաստանի Հանրապետության 2014 թվականի հունիսի 10-ի ՀՕ-47-Ն օրենքի (այսուհետ՝ Օրենք) 21.1-րդ հոդվածի 3-րդ մասի և ՀՀ Վարչապետի 2014 թվականի օգոստոսի 8-ի N 755-Ա որոշմամբ (այսուհետ՝ Որոշում) հաստատված միջոցառումների ցանկի 1-ին կետ համաձայն՝ անհրաժեշտ է առանձին որոշման նախագծի տեսքով ներկայացնել «Դատական գործի վիճակագրական քարտի ձևը և բովանդակությունը սահմանելու մասին» ՀՀ կառավարության որոշման նախագիծ: 
	Ընդունվել է:
	Նախագիծը առանձնացվել է:

	
	
	Նախագծի 2-րդ կետով նախատեսված «Դատական գործերի դասակարգման նախադրյալները սահմանելու մասին» ՀՀ կառավարության որոշման ընդունումը Օրենքի 21.1-րդ հոդվածի 3-րդ, 34-րդ հոդվածի 5-րդ մասով և Որոշմամբ հաստատված միջոցառումների ցանկով նախատեսված չէ:
	Ընդունվել է:
	Նախագծի համապատասխան հավելվածը վերանվանվել է «Դատական գործերի դասակարգումը» վերնագրով:

	
	
	Նախագծի 3-րդ, 4-րդ և 5-րդ կետերով նախատեսված նախագծերը և «Դատական վիճակագրության վարման համար պարտադիր դասակարգիչները սահմանելու մասին» ՀՀ կառավարության որոշման նախագիծն անհրաժեշտ է ներկայացնել մեկ նախագծի տեսքով՝ Որոշմամբ հաստատված միջոցառումների ցանկի 1-ին կետի համաձայն:
	Ընդունվել է:
	Նախագիծը առանձնացվել է:

	
	
	Նախագծի N 4 հավելվածով նախատեսված կարգում անհրաժեշտ է նկատի ունենալ, որ ՀՀ կառավարության որոշմամբ ՀՀ դատական դեպարտամենտի նկատմամբ պարտականություն չի կարող սահմանվել: 
	Չի ընդունվել:
	Տվյալ հավելվածով պարտականությունը արդեն իսկ սահմանվել է «Հայաստանի Հանրապետության դատական օրենսգրքում փոփոխություններ և լրացումներ կատարելու մասին» Հայաստանի Հանրապետության 2014 թվականի հունիսի 10-ի ՀՕ-47-Ն օրենքի (այսուհետ՝ Օրենք) 21.1-րդ հոդվածի 8-րդ մասով, այդ թվում նաև վերոգրյալ օրենքով կարգավորվել է ներկայացման ժամկետը, որը արտացոլվել է սույն որոշմամբ: Հավելվածը ոչ թե սահմանում է նոր պարտականություն, այլ հստակեցնում այն, ինչը համաձայն «Իրավական ակտերի մասին» ՀՀ օրենքի 14-րդ հոդվածի 3-րդ մասի «Հայաստանի Հանրապետության կառավարության որոշումներով կարգավորման է ենթակա օրենքով չկարգավորված ցանկացած հարաբերություն, եթե այդ հարաբերությունը Հայաստանի Հանրապետության Սահմանադրությամբ և Հայաստանի Հանրապետության օրենքով կամ Հայաստանի Հանրապետության Նախագահի հրամանագրով ու կարգադրությամբ չպետք է կարգավորվի իրավական այլ ակտերով», ենթակա է կարգավորման ՀՀ կառավարության որոշմամբ, քանի որ տվյալ դեպքում չի սահմանվում բուն պարտականությունը:  

	
	
	Նախագծի N 5 հավելվածում «առավել հաճախ ստացվող գործեր» և «արդիական իրավահարաբերություններ» հասկացություններն անհրաժեշտ է հստակեցնել:
	Ընդունվել է:
	Նախագծում կատարվել են համապատասխան փոփոխություններ:


